
ЁШ СПОРТЧИЛАРНИ АҲЛОҚИЙ-ИРОДАВИЙ ВА ПСИХОЛОГИК
ТАРБИЯЛАШ ОМИЛЛАРИ.
Абдуллаев Ойбек Қурбонович.
ҚДПИ,жисмоний маданият факультети ўқитувчиси
Аннотация: Ушбу мақолада ёш спортчиларни онгги, ҳиссиёти, иродаси ва ҳатти
ҳаракатига ҳар жиҳатдан таъсир кўрсатиш, ижобий фазилатларини ривожлантириш, ўз
кучига бўлган ишончни психологик тарбиялаш йўллари ёритиб берилган.
Калит сўзлар: Спорт этикаси, Аҳлоқий фазилатлар, Старт олди ҳолати,
Аҳлоқий талаблар, Аҳлоқий иродавий тарбия.
ФАКТОРЫ МОРАЛЬНО-ВОЛЕВОЙ И ПСИХОЛОГИЧЕСКОЙ ВОСПИТАНИЯ
ЮНЫХ СПОРТСМЕНОВ.
Абдуллаев Ойбек Қурбонович.
КГПИ,преподаватель факультета физической культуры
Аннотация: В данной статье затронутывопросп воспитания морально волевых
качеств юных спортсменов,воспитания у них чувстве достоинства и уверенности в своих
сылах средствами физического воспитания.
Ключевые
слова:Спортивная
этика,моральные
качества,предстартовое
состояния,сила воли,морально-волевая подготовка.
FACTORS OF MORAL AND PSYCHOLOGICAL EDUCATION OF YOUNG
ATHLETES.
Abdullayev Oybek Qurbonovich
KSPI,teacher of the faculty of physical culture
Annotation: This article highlights ways in which young athletes can influence their
mind,emotions,will and behavior in every way,develop positive qualities and psychologically
develop self-confidence.
Key words:sports ethics,moral qualities,starting position,moral requirements,moral
education
Юртимизда жисмоний тарбия ва спорт хозирги кунда кун сайин ривожланиб
бормоқда. Спорт соҳасида эришган ютуқларимизга давлатимиз ва ҳукуматимиз
томонидан соҳага доир қабул қилинган қонун ва қарорлар,яратилган шартшароитлар асос бўлиб ҳизмат қилмоқда.Жумладан Ўзбекистон Республикасининг
2015 йил 4 сентябрда “Жисмоний тарбия ва спорт тўғрисида”ги қонуни(1)
,Президентимиз Ш.М.Мирзиёев томонидан 2017 йил 7 февралда имзоланган фармон
асосида мамлакатимиз ҳаётида яна бир тариҳий воқеа: “2017-2021 йилларда
Ўзбекистон Республикасини ривожлантиришнинг бешта устивор йўналиши бўйича
ҳаракатлар стратегияси”қабул қилинди.Мазкур давлат дастури бешта устивор
йўналиш:
Биринчи йўналиш:давлат ва жамият қурилиши тизимини такомиллаштириш

Иккинчи йўналиш:қонун устиворлигини таъминлаш ва суд-ҳуқуқ тизимини
янада ислоҳ қилиш
Учинчи йўналиш:иқтисодиётни ривожлантириш ва либераллаштириш.
Тўртинчи йўналиш:ижтимоий соҳани ривожлантириш.
Бешинчи
йўналиш:ҳавсизлик,миллатлараро
тотувлик
ва
диний
бағрикенгликни таъминлаш,чуқур ўйланган,ўзаро манфаатли амалий ташқи сиёсат
юритишга доир масалалар устивор этиб белгиланган ҳамда амалий ечим ва ҳал
этиш йўллари белгилаб берилган.
Юқорида санаб ўтилган қарор ва фармонларнинг негизида юртимиз
аҳолисининг саломатлик даражаларини яхшилаш, таълим муассасаларида, айнан
узлуксиз таълим жараёнларини амалга ошириш, ўқувчи ёшларни жисмонан
баркамол этиб тарбиялаш, уларни жисмоний тарбия ва спорт машғулотлари ҳамда
оммавий спорт мусобақаларига тўла жалб этиш кўзда тутилган.
Президентимиз Ш.М.Мирзиёев 2017 йил 9 мартдаги “Ўзбекистон
спортчиларини 2020 йилда Токио шаҳрида (Япония) бўлиб утадиган ХХХII ёзги
Олимпия ва XVI Паралимпия ўйинларига тайёрлаш тўғрисида”ги ПҚ-2821-сонли
қарорида Ўзбекистонлик спортчиларни кўп йиллик тайёргарлик ишларига
тайёрлаш масалаларига алоҳида эътибор қаратиб ўтилганлиги соҳани янада
ривожланишида муҳим омил бўлиб хизмат қилмоқда. Бугунги кунда жисмоний
тарбия ва спорт соҳасида, айниқса, болалар спортини янада ривожлантириш, ҳар
бир шаҳар ва қишлоқда замонавий талабларга жавоб берадиган, зарур анжомлар
билан жиҳозланган спорт майдончалари, иншоот ва мажмуаларни барпо этиш
бўйича амалга ошираётган ишлар ўзининг ижобий самарасини бермоқда. Шуни
мамнуният билан айтиш керакки, истиқлол йилларида юртимизда 1 минг 200 дан
зиёд янги спорт иншооти барпо этилиб, уларнинг мингдан ортиғи қишлоқ
жойларда қурилди. Бу эса 260 минг нафардан зиёд болалар спортнинг кўплаб
турлари билан мунтазам шуғулланиши учун имконият яратди.
“Кадрлар тайёрлаш миллий дастури ва мактаб таълимини ривожлантириш
давлат умуммиллий дастурининг амалга оширилиши натижасида 1536 та академик
лицей ва касб-ҳунар коллежи, умумтаълим мактабларининг қарийб 9 мингтаси, 1800
дан ортиқ спорт зали намунавий лойиҳалар асосида барпо этилди ёки капитал
реконструкция қилинди.
Ўзбекистон Республикасининг “Жисмоний тарбия ва спорт тўғрисида”ги
қонунида келтирилганидек, таълим муассасаларида жисмоний тарбия узлуксиз
таълим тизимининг энг муҳим мажбурий қисми бўлиб, давлат таълим
стандартлари, ўқув режалари ва дастурларга мувофиқ юқори малакали
мутахассислар томонидан амалга оширилади. Жисмоний тарбия бўйича мажбурий
дарслар, дарсдан ташқари машғулотлар ва тест синовлари барча таълим
муассасаларида ўқувчиларнинг физиологик имкониятларига мос равишда
ўтказилади. Таълим муассасаларида ҳарбий хизматга чақириш ёшига етмаган
ёшларни жисмоний жихатдан тайёрлайдилар.(1)
Фарзандларимизнинг спортга қизиқиши ва интилишини, керак бўлса, спортга
бўлган меҳрини айни ёш болалик давридан уйғотган тақдирдагина спорт ҳар қайси
одамнинг ҳаётида ҳақиқатан ҳам доимий ҳамроҳ бўлиб қолишига эриша оламиз.

Ҳаётнинг ўзи бу фикрни ҳар қадамда тасдиқлаб беради. Бу фикр хулосага ҳар
биримиз ўз ҳаётимиз, ўз тажрибамиз мисолида ишонч ҳосил қилишимиз қийин
эмас, албатта. Яъни, болаларимизни боғча ва мактаб ёшидан спорт оламига жалб
этган ҳолда, бу борада кўзланган мақсадларга эришиш мумкин. Шуни айтиш
керакки, ҳар бир кичик боланинг ўзига хос катта дунёси борлигини унутмаслигимиз,
бунга алоҳида эътибор беришимиз лозим.
Эрта ёшдан бошлаб спорт билан мунтазам шуғулланадиган болаларгина
жисмонан соғлом, бақувват бўлиб вояга етади. Шу асосда ҳар бир ота-онанинг эзгу
орзуси бўлмиш соғлом фарзанд ўстириш, аҳолимиз ўртасида соғлом турмуш
тарзини кенг қарор топтириш учун катта имкониятлар пайдо бўлади. Айнан ёшлик
чоғидан спорт билан дўст бўлиш боланинг ўз устида ишлаши, ҳарактерининг
тобланиши, мусобақаларда қатнашиш орқали қатъиятлик ва мардлик
хусусиятларининг шаклланиши, ғалабага интилиши, таъбир жоиз бўлса, аввало ўз
устидан ғалаба қозониши, бир сўз билан айтганда, мустаҳкам иродага эга бўлиши
учун пухта замин яратади.Президентимиз Ш.М.Мирзиёев томонидан 2017 йил 3
июндаги ПҚ-3031 сонли “Жисмоний тарбия ва спортни янада ривожлантириш чоратадбирлари тўғрисида”ги қарори ,2018 йил 5 мартдаги “Жисмоний тарбия ва спорт
соҳасида давлат бошқаруви тизимини тубдан такомиллаштириш чора –тадбирлари
тўғрисидаги” фармони ижросини таъминлаш соҳа ҳодимларини самарали меҳнат
қилишга ундайди.Шунингдек республикамизда жисмоний тарбия ва спортни кенг
кўламда ривожлантиришга ҳам алоҳида эътибор қаратилиб келинмоқда.
Спортчини аҳлоқий-иродавий тайёрлаш ўзининг педагогик моҳияти бўйича
спорт фаолияти шароитида қўлланилишига қараб амалга ошириладиган аҳлоқий
ва иродавий тарбиялаш жараёни ҳисобланади.
Спорт кучли иродани талаб қиладиган машаққатли ва мураккаб фаолиятдир.
Кучли ирода, мақсад сари интилиш, ташаббускорлик ва сабрлилик
фазилатларини тарбиялаш спортчини тайёрлашнинг ажралмас қисмини ташкил
қилади.
Спортчиларнинг юқори аҳлоқий фазилатлари меҳнатда, турли фаолиятда,
ҳатти - ҳаракатларида, кишилар муомиласида шаклланади ва спорт этикасини
белгилашда манба бўлиб хизмат қилади. Спорт этикаси-бу спортчининг ўзига хос
фаолиятда (машғулот, мусобақа, кўргазмали чиқишларда ва ҳ.к. да) спортчи учун
мажбурий бўлган ҳатти ҳаракатлар меъёри ва қоидаларининг йиғиндисидир. Спорт
этикасининг асоси спортчига қўйиладиган аҳлоқий талаблардир. Улар
мусобақаларнинг талабларида, низом ва дастурларида қонунлаштирилган:
мусобақаларда спортчилар учун бир хил шароит яратиш, ғолибларни аниқлашда
ҳаққоний бўлиш, рақиб ва ҳакамга нисбатан ҳурматда бўлиш, мусобақаларда
хавфсизликни таъминлаш, қоидаларга риоя қилиш, спорт мусобақаларини
тарғибот ва ташвиқот қилишдир.(2)
Бу талаблар спортчиларимизда юқори онгли интизомни, жисмоний
комолотга эришиш, соғлиқни мустахкамлаш ва ижодий узоқ умр кўриш учун
курашда спорт меҳнатсеварлигини тарбиялашга ёрдам беради. Спортчилар юқори
спорт ютуқлари ва жаҳон рекордларини ўрнатишда ўзларининг жамоа бўлиб ва
фаол курашишлари орқали Ватанни ва спортни улуғлашлари, ҳалқаро миқёсда
316

ватан байроғини баланд тутишлари, шахспарастлик олдида таъзим қилмаслик,
ноҳолислик ифодаларига муросасиз бўлишлари, ёшларга ўз спорт тажрибаларини
ўргатишлари керак.Бундан ташқари спорт этикаси умуминсоний фазилатлари:
камтарин, ҳаққоний, тўғри сўз, софдил, батартиб, хушмуомала бўлишни, рақибни
ҳурмат қилиш, ҳакамни кўриш ёки кўрмаслигидан қатьий назар мусобақа қоидасига
риоя қилишни, ҳакам, томошабинларни ҳурмат қилиш ва манмалликка
берилмаслик фазилатларининг намоён бўлишини талаб этади.
Спорт машғулотларида амалга оширилган этика меъёрлари спортчи
характерига хос бўлиб қолади. Спортчининг ўзига хос хусусияти, қўлланиладиган
воситаларнинг, машғулот шаклларининг, ташқи муҳит ва машғулот шароитининг
турли туманлиги-буларнинг ҳаммаси шуғулланувчиларнинг онгги, ҳиссиёти,
иродаси ва ҳатти ҳаракатига ҳар жиҳатдан таъсир кўрсатишига имкон беради.
Айниқса ҳаракат фаолиятидаги аҳлоқий тарбияга аҳамияти каттадир.
Масалан, гимнастикада ҳаракат фаолияти қатъий изчилликни талаб қилади.
Бу эса спортчидан ўзини тута билиш, ва ҳиссиётларини тийишга мажбур қилади;
баландликда (брусслар, яккачўп, турник, халқаларда) машқ қилганда довюраклик,
дадиллик, жасорат ва завқ билан шуғулланишни талаб қилади.
Аҳлоқий фазилатларни тарбиялашда ўйин алоҳида из қолдиради, у ўзини
фидо қилиш, қарама қаршилик шароитида ўз ҳиссиётларини бошқара билиш, фаол
бўлиш, ўзаро ёрдам кўрсатиш, биродарлик, ягона мақсад сари интилишни талаб
қилади. Улар спортчи курашини маълум бир қатъий шароитга қўяди, соф
интизомни талаб этади, ҳаққонийлик, софдиллик ва мустаҳкам характерни
тарбиялайди.
Тарбиялашнинг педагогик усуллари. Аҳлоқий иродавий тарбияда турли хил
усулларни қўллаш зарур: тушунтириш шаклида, ишонтириш, суҳбат ва бошқа сўз
таъсири орқали, кўрсатма мисоллар, амалий ўргатиш қўлланилади.
Сўз таъсири орқали ишонтириш усулидан фойдаланиб, мураббий аҳлоқий,
спорт этикасининг талабларини тушунтиради, иродавий бўлишга ишонч ҳосил
қилдиради, жамоага нисбатан, ўз натижаларига ва ҳатти ҳаракатларига ҳаққоний
қарашга ўргатади. Тушунтириш билан бирга рағбатлантириш, мақташ, койиш,
хайфсан бериш ва бошқалар қўлланилади.
Қўллаб қувватлаш ва мақташ, айниқса, бошловчи спортчилар учун ижобий
таъсир кўрсатади, ўз кучига ишончсизлик ҳиссини енгишга ёрдам беради.
Тажрибали спортчилар билан иш олиб борганда техника, тактика ва ҳаттиҳаракатидаги камчилик ва хатолар тўғрисида суҳбат олиб бориш мақсадга
мувофиқдир. Кучли спортчиларни ўринсиз мақтайверишга чек қўйиш лозим, чунки
уларда ўз кучига ортиқча ишониш ва ўзига қониқиш каби салбий ҳиссиётлар пайдо
бўлиши мумкин.(8) Мантиқий исботлаб бериш катта аҳамиятга эга бўлади. Шахсий
кўрсатишнинг кучи жуда каттадир. Бунда жисмоний маданият ва спорт
мутахассислари, мураббийлар ва ҳакамларга катта жавобгарлик юклатилади.
Мураббийнинг обрўси қанчалик юқори бўлса, унинг шахси спортчиларга шунчалик
катта таъсир кўрсатади. Мураббий ҳар томонлама мукаммал, илмли бўлиши, спорт
машғулотининг турли туман восита ва усулларига ҳамда юксак маданият, юксак
идрок, қобилиятга эга бўлиши керак.

Спортчининг ўзини тарбиясиз тасаввур қилиб бўлмайди. Ўз-ўзини
тарбиялашга интилиш спортчининг етуклик, ишончга эга бўлганлиги, иродаси ва
характеридан далолат беради. Шахсий тарбия қуйидагилардан: 1) ўз-ўзини тута
билиш, ижобий ва салбий томонларни ажрата билиш, ўз ҳатти ҳаракатини
танқидий баҳолаш, ўзи тўғрисида бошқаларнинг фикрига қулоқ солиш; 2) ўз
фаолияти ва ҳатти ҳаракатларини таҳлил қилишдан иборат.(4)
Шахсий тарбия ўз-ўзини рағбатлантиришга, ўз олдига мажбурият қўйишга
ёрдам беради. Ўзини-ўзи енгиш ўз имкониятларига ишонч ҳосил қилдиради. Ўзўзини тарбиялаш шахсий хусусиятларига, маданиятига, ҳаётий тажрибаси ва
бошқаларга боғлиқ бўлади.(5)
Психологик тарбиялаш. Жисмоний, техник, тактик ва функционал тайёрлаш
жараёнини бошқариш учун билим, малака ва тажриба зарур бўлади. Спортчининг
руҳий ҳолатини бошқариш энг мураккаб ҳисобланади.Жисмоний ва техник
тайёргарликлари бир хил бўлган спортчилар бир-биридан фикрлаш, сезиш,
кузатиш ҳиссиётлари билан фарқ қилишади, шунинг билан бирга шу жараёнларни
бошқаришга ўрганиш зарур. Спортчини мусобақаларга психологик тайёрлаш бир
қанча олдинроқ бошланади. Энг аввало мусобақанинг аҳамияти аниқланади.(5)
Мусобақа бошланишида одам ҳаяжонланади. Бу- “старт олди ҳолат” бўлиб,
психик ҳолат ўзгаради ва организмда вегетатив ўзгаришлар содир бўлади (пульс,
қон босими ортади, энергия алмашуви кучаяди, ичак-қорин фаолияти ўзгаради,
уйқу бузилади ва ҳ. к.). Старт олди ҳолати спортчининг малакасига, ўз кучига
ишониш даражасига, спортчини мусобақадан ажратадиган вақтга, унинг нерв
фаолиятининг хусусиятига, тайёргарлигига, унинг жамоасининг уюшқоқлиги ва
ўзаро мослашувига боғлиқ бўлади.(7)
Психологик тайёрлаш қатъий индивидуаллаштирилган бўлиши керак. Тезкор
куч талаб қилинадиган спорт турларида ўта оғир, лекин қисқа вақт давом этадиган
зўр беришларга, чидамлилик талаб этиладиган спорт турларида эса, узоқ вақт
иродавий зўр бериш ва чарчашга бардош беришга тайёрлаш зарур.(6)
Спортчини ҳаддан ташқари руҳий зўр беришлардан сақланишни ва чуқур
бир текис нафас олишни, музикани тинглаш ва ижро этишни, ўз ичида қўшиқ
айтишни, онгли равишда мускулларни бўшаштиришни, аутоген чўқиш усулларини
қўллашни, мимика мускулларининг зўриқишини йўқ қилишни (кўзларини юмиб
кулиш, бет қисмларини уқалашни) ўргатиш зарур. Тайёргарлик кўришда мураккаб
қисмларига диққатни жалб этишда идеомотор машқ қилиш яхши ёрдам беради.(8)
Ҳулоса ўрнида айтиш мумкинки,ёш спортчиларни аҳлоқий-иродавий ва
психологик тарбиялаш спортчилар учун жуда муҳим бўлиб,юксак аҳлоқий тарбия
ва юқори натижаларга эришишларларига замин яратади.

